
Zure babesa behar dugu tokiko
informazioa gertutik eta euskaraz
eskaintzen jarraitzeko.

Egunero webgunean Ostiralero Irutxuloko Hitza
egiten den lanaindartzen etxean edo lantokian
lagunduko duzu. jasoko duzu.

Zuekin osatutako komunitateari esker,
Donostian gertatzen dena sakontasunez aztertu
eta kontatzeko baliabide gehiago izango ditugu.



Behetik gora, eta euskaraz

onostiako Kultur Hiriburutzatik zaz-
piurte igaro dira aurten. Zero urtea
izango balitz bezala, lasterketa bete-
an dago sartuta hiria 2016tik. Laster-
keta, nora baina? Urteak aurrera egin ahala, bar-
kutik lasta botatzen nola, galtzen goaz hiriaren
ezaugarriak: Norteko geltokia botako dute faltan
batzuek, Ostotsa besteek,
Doka antiguatarrek, Santa
Lucia Parte Zaharrekoek,
Altxerri jazz zaleek, Mante-
oko zuhaitzak Grosekoek...
Zorionez, iritsi berriak
ere ospatu daitezke: Bue-
navistako jaiak, Txirrita
mendi lasterketa, Birunda gune autogestionatua,
Boga Boga izeneko bi festibal, Parte Zaharreko
eguneko zentroa, Egialai elkartea... Eta urteurre-
nak: Goizaldi, Antiguotarrak, Antxeta, IZBE, Txi-

Nofiostiatik harago, badaudelako
Donostia asko. Donostia horiek
borrokatzen dituen komunitatearen
bozgorailu eta hauspo izaten
jarraituko dugu 2024an

netik kendu, ordea. Norentzako hiria ari da gera-
tzen?

Euskaldunok jarraitzen dugu Donostian biga-
rren mailako kultura izaten. Ez dute euskaraz hitz
egiten jaialdi handiek, hainbeste ospatzen diren
eta gero eta handiagoak diren zenbakiek.

Donostiak jarraitzen du erdialdera begira, eta
desberdintasunak handi-
tzen doaz auzoetan. Erren-
tak banatzen du oraindik
hiria, eta azalaren koloreak
aisialdi guneak. Kiroldegi
berri batek ez ditu egitu-
razko arazoak aldatzen.

IRUTXULOKO HITZAN, beste
urte betez, behetik gorako kazetaritza egiten ja-
rraitzen dugu. Garaia behetik gora kontatzen ja-
rraituko dugu, auzoak euskaratik josiz eta hiriaren
langile memoria berreskuratuz. Nofiostiatik hara-

rain, Txantxarreka... Sortzea zaila den arren,

irautea are zailagoa delako.

Zaharraren eta berriaren artean, konputu glo-
bala minus izaten ari denaren susmoa ezin gai-

go, badaudelako Donostia asko. Donostia horiek

borrokatzen dituen komunitatearen bozgorailu

guntzarekin.

URTEKARIA 2023
GIZARTEA

Senra jatetxeko jabeak atxilotu
dituzte, langileak esplotatzeagatik

Urtarrilean jakin zenez, Senra jatetxeko eta Donostiako beste taberna
batzuetako jabeak atxilotu zituzten langileak esplotatzeagatik. LABek
salatu zuenez, langileen «babesgabetasun egoera» aprobetxatzen zu-
ten nagusiek, «lan kontraturik gabe, atsedenik gabe eta egunean ha-
mabi eta hamabost orduko lanaldia betez lan eginarazten zien enpre-
sariak soldata miserable baten truke».

Juan Kruz Mendizabal ‘Kakux',
Beasaingo apaiz laguntzaile

Fernando Prado Donostiako gotzainak kargu bat eman dio Juan Kruz
Mendizabal Kakux Gipuzkoako bikario nagusi ohiari, Vatikanoak
adin txikikoei sexu gehiegikeriak egiteagatik zigortu bazuen ere. Ze-
hazki, Pradok Beasaingo elizako apaiz laguntzaile izendatu zuen Ka-
kux, uztailaren amaieran.

Parte Zaharrak gaztetxea behar duela
aldarrikatu dute

Alde Zaharreko Gazte Asanbladak (AZGA) antolatuta, herritar ugari
mobilizatu ziren otsailean Donostiako Parte Zaharrean, Auzo bat, gazte-
txe bat!lelopean. Abenduan bertan, gunea okupatu eta txukuntzeko au-
zolanera deitu zuen AZGA-k, baina Udaltzaingoak Guardetxea itxi egin
zuen. Gazte asanbladak berriz ere ireki zuen gunea, baita auzolana bu-
rutu ere, baina, azkenean, Udaltzaingoak berriz ere itxi egin zuen.

Birunda jaio da: Parte Zaharreko gune
autogestionatu berria

Birunda gune autogestionatua inauguratu zuten urrian. Parte Zaha-
rrean, Abuztuaren 31 kalean dago lokala. Lehen, jatetxe bat izan zen,
baina jabeak zituen zorrak zirela eta —hainbat lokal dituen enpresa-
ria dajabea—, hutsik zegoen eta mugimendu autonomoetan ibilitako
hainbat lagunek okupatu zuten.



URTEKARIA 2023
SEKTORE PUBLIKOAK

Osasungintza publikoa
aldarriizan dute

ra ziren otsailean osasun sistema publikoa de-

fendatzera. Donostian ez ezik, Bilbon eta Gastei-
zen ere egin zituzten ELA, LAB, SATSE, CCOO, UGT eta
SME sindikatuek deituriko manifestazioak. Donostiako
manifestazioa abiatu aurretik hitz egin zuten sindika-
tuetako ordezkariek. «Batetik, Osakidetzako langile mo-
duan etorri gara, nazkatuta gaudelako. Bestetik, erabil-
tzaile moduan etorri gara, herritarrekin batera. Kalita-
tezko zerbitzua bermatzea da eskatzen dugunav,
adierazi zuen Maitena Larrafiaga SATSEKko ordezkariak
eta erizainak. Bulebarretik 12:00ak inguruan abiatu zen
martxa, Osakidetza salba dezagun leloa zuen pankarta
buru zela. Osakidetzako sindikatuetako ordezkariekin
eta langileekin batera, hainbat eragilek parte hartu dute
manifestazioan euren aldarriak lau haizeetara zabaltze-
ko.

O sakidetzako langileak eta herritarrak kalera ate-

Milaka lagun, zerbitzu
publikoen alde

ilaka langile publikok egin zuten bat Donos- §
M tian zerbitzu publikoen alde urrian egin zuten

manifestazioarekin. Bulebarrean elkartu zi- g
ren, eta ondoren, hiriko erdigunea zeharkatu zuten, zer- _' 3
bitzu publikoak indartzeko eskatzeko. ELA, LAB, CCOO, g
Steilas, SATSE eta ESK sindikatuek deitu zuten manifes-
tatzera, eta jendearen erantzuna oso positiboa izan zela §
adierazi zuten. Hainbat pankarta atera zituzten kalera, .
besteak beste, Zerbitzu publikoak indartzeko soldata eta
enplegua hemen adostu! zioena. Enplegu publikoaren 2
egoera «kezkagarria» dela nabarmendu zuten, eta hain-
bat arrazoi azaldu zituzten: gaixotasun eta baja gehiago
kausa fisiko zein psikologikoengatik; belaunaldi errele-
boen planifikazio falta; langile publikoen txirotze proze-
sua, erosahalmenaren galera %20 delako; euskalduntze-
an beharrezko aurrerapausorik ez egotea eta genero poli-
tika urriak, besteak beste.

;;
MITN_ Y A N

2 2putlikak indartzeko eprea publikoetan

i eta soldata HEMEN ADOSTUY!

ELA'LAB-CCOO-STEILAS SATSE ESK

URTEKARIA 2023
FEMINISMOA

TZA 5
gl.moa\ gﬁim'?

Mugimendu feministak Donostiako
kaleak bete ditu

Mugimendu feministak Donostiako kaleak hartu ditu aurten ere,
Martxoaren 8aren harira. Donostiako Asanblada Feministak deituta,
milaka lagun mobilizatu ziren Zaintzarako eskubide kolektibo baten
alde lelopean, eta Antiguako tuneletik Bulebarreraino, hiria aldarri-
kapen feministez bete zuten. Ibilbide guztian zehar, askotariko alda-
rriak oihukatu zituzten: Atzerritartasun Legearen aurkakoak, Eliza-
ren aurkakoak, LGTBI+ komunitatearen aldekoak, eta abar.

Demokraziako emakume zinegotzi
guztiak omendu ditu udalak

Donostiako Udalak omenaldia egin zien martxoan demokraziako le-
henengo udaletik gaur egunera arte zinegotzi izan eta diren emaku-
me guztiei. Hazi, bizi, iraun lelopean egin zuten omenaldia, eta espa-
zio publikoan eta erakundeetan emakumeek egin duten lana ikusa-
raztea izan zuen helburu. Horretarako, udalbatza aretoan egin zen
ekitaldian 30 bat zinegotzik hartu zuten parte, 1978tik udalbatza osa-
tu eta osatzen duten 61 emakumeak ordezkatuz.

. an hitzarmenak lortu dituzte hainbat
sektore feminizatutan

ELA sindikatuak eta ASPEL patronalak akordioa lortu zuten Gipuzkoa-
ko Eraikin eta Lokalen Garbiketako Hitzarmena berritzeko. Langileek
soldaten %20ko igoera lortu dute bost urteko greba dinamiken ondo-
ren, baita inaplikazio klausula eta ultraktibitate klausula ere, besteak
beste. Bestalde, Gipuzkoan urtarrilean sinatu zuten hitzarmena ehun-
gintza merkataritzan, hemeretzi greba egunen ostean. Eta partzialtasu-
nari aurre egiteko eduki batzuk sinatu zituzten hitzarmenean.

Greba feminista orokorra egin dute,
lehenengo aldiz, Euskal Herrian

Azaroaren 30ean, greba feminista orokorra egin zen lehenengoz, zain-
tza eskubide unibertsalen alde. Egun luzea, euritsua eta bizia izan zen
Donostian, baina feministek hiri osotik zabaldu zituzten euren alda-
rriak, eta grebak jarraipen zabala izan zuela adierazi zuten. Eguerdian,
aldundiaren egoitzako ateetan kateatu ziren hainbat lagun. Kateatu zi-
ren azken bost manifestariak egoitza barrura sartu eta atxilotuta era-
man zituzten ertzainek. Arratsaldean, aske utzi zituzten atxilotuak.



URTEKARIA 2023
ELKARTASUNA

Palestinari elkartasuna
erakutsi diote

ernika-Palestina deialdi herritarrak antolatuta,
G Euskal Herri osoko milaka lagun manifestatu zi-

ren urriaren 20an Donostian, Palestinaren alde.
Antiguako tuneletik abiatu zen mobilizazio historikoa —
abiatu eta ordubetera oraindik jendea ateratzen ari zen
tuneletik—, eta joaldunei jarraiki, erdiguneko kaleak ze-
harkatu zituzten, Alderdi Ederren bukatzeko. Udaletxe-
aren aurrean, Gazako kazetari baten testigantza jarri zu-
ten bozgorailuetatik, eta Befiat Gaztelumendi eta Maddi
Ane Txoperena bertsolariek Palestinaren aldeko bertso-
ak bota zituzten. Manifestua irakurri zuten jarraian Zu-
rifie Rodriguezek eta Agus Hernanek, eta mobilizazioak
izan zuen atxikimendu maila nabarmendu zuten. «Israel
Gazan egiten ari den genozidioarekin amaitu» behar
dela aldarrikatu zuten, «gatazka honi konponbide justu
eta demokratikoa» emanez.

lon Aranburu realzalearen aurkako
erasoaren ostean, babesa helarazi diote

Maiatzaren 27an, talde ultraeskuindar batek Ion Aranburu donostia-
rrari eraso egin zion Sorian (Espainia). Aranburu denbora batez ko-
man egon zen. Numantzia eta Cornella futbol taldeen arteko partida
hasi aurretik gertatu zen erasoa. Hori salatzeko, Eutsi Ion! lelopean,
elkarretaratze jendetsua egin zuten ekainean Antiguako Gaskonia
plazan. Urrian, Espainiako Poliziak hogei zale ultra atxilotu zituen
hainbat probintziatan, eraso horrekin lotuta.

BARNE DISEINUA
ALTZARIAK

Ametzagafia 7

Egia - Donostia

URTEKARIA 2023
INGURUMENA

/Ubietako erraustegia,
etenik ez duen afera

ubietako erraustegiak zeresana ematen jarraitu

du aurten. Urtarrilean, GuraSOS elkarteak aditze-

ra eman zuenez, Donostiako 5. Instrukzio Epaite-
giak aurretiazko eginbideak ireki zituen, Zubietako
erraustegian gertatutako isuriak ingurumenaren aurka-
ko delitu diren argitzeko asmoz. Ingurumen Fiskaltzak
hala eskatuta abiatu zuten ikerketa. «GuraSOS elkarteak
eskatutako txostenean» emandako informazioa gezurta-
tu egin zuen otsailean GHK-k. Gainera, nabarmendu
zuen ingurumen baimen bateratuaren baldintzak «Eu-
ropako beste planta askotakoak baino askoz zorrotzago-
ak» direla. Hala ere, Donostiako Epaitegiko Ingurumen
Fiskaltzak bere garaian egindako salaketari erantzunez,
eta Zubietako erraustegiaren funtzionamenduari dago-
kionez, urriaren 6an Donostiako Instrukzioko 4 zenbaki-
ko Epaitegian agertu zen Eusko Jaurlaritzako Hipolito
Bilbao Intxaurraga, «ikertu» gisa, «prebarikazioa» egotzi-
ta. Gainera, Jose Ignacio Asensio aldundiko Jasangarri-
tasun diputatua ere ikertu zuten, Zubietako erraustegia-
ri lotutako ustezko irregulartasun batzuengatik.

Marmokak,
udako protagonistak

da honetako protagonista nagusiak marmokak

izan dira, zalantzarik gabe. Milaka atera zituzten

Donostiako hondartzetatik, eta hainbat pertso-
na zauritu zituzten marmokek. Uda iritsi eta uraren ten-
peraturak gora egitearekin batera, aspaldian baino askoz
marmoka gehiago iritsi ziren gure kostaldera. Hori dela
eta, karabela portugesen aurrean jokatzeko protokoloa
onartu zuen udalak uztailean. Protokoloari jarraituz, ka-
rabela portugesen hiru ale edo gehiago atzemanez gero,
bandera gorria eta marmoken marrazkia daraman ban-
derajartzen zuten azpieremuan, eta debekatu egiten zen
hor bainatzea. Protokoloak zioen karabela portugesen
hamabost ale edo gehiago begiztatuz gero, hondartzak
bainurako erabat itxi ahal izango zirela.

Hala ere, marmokak ez dira izan aurten bisitatu gai-
tuzten animalia bakarrak. Itsas Enara elkarteak igaraba
familia bat grabatu zuen ekainean Donostian. Azken ha-
mar urteotan igaraba poliki-poliki birkolonizatzen hasi
da Gipuzkoa.



Mikel Martin LGTBI aktibista
hil da, EHGAMeko kide
izateagatik ezaguna

Mikel Martin (1954-2023) LGTBI aktibis-
ta historikoa hil zen martxoan. EHGA-
Men sorreran parte hartu zuen 1977an,
eta beste hainbat borroka sozialetan ere
parte hartu zuen. Euskal militantea iza-
teagatik, eta sexu askapenerako militan-
te izateagatik jipoitu zuten Espainiako
lau militarrek 2005ean, Donostian. La-
rri zaurituta eraman zuten ospitalera.
2011. urtean Donostiako auzitegiak ger-
takarien inguruko epaia jakinarazi
zuen, espetxe zigorrak eta isunak bil-
tzen zituena.

Aske utzi dituzte Santi
Cocaren hilketaz akusatutako
lau pertsonetatik hiru

2019an Nautikoaren kanpoaldean Santi
Coca hiltzeagatik akusatutako lau lagu-
netatik hiru absolbitu egin zituen
2023ko abenduaren hasieran kasuaz ar-
duratzen den epaimahaiak, eta lauga-
rrena erruduntzat jo zuten zuhurtziaga-
bekeria larriko homizidio delituagatik.
Bosgarren inputatu bat aske geratu zen,
akusazioak erretiratu zizkiotelako. Sei-
garren auzipetua justiziatik ihes eginda
dago duela hilabete batzuk. Kondenatu
duten pertsonarentzat lau urteko espe-
txe zigorra eta isun bat eskatu dute.

URTEKARIA 2023
GIZA ESKUBIDEAK

Venezuelako zazpi emakume
prostituitzeaz akusatutako
talde bat epaitu dute

Bost gizon eta bi emakume epaitu zi-
tuzten irailean Donostian. Talde espai-
niar-venezuelar bateko kideak ziren,
eta egunean 24 orduz, astean zazpi
egunetan, Donostiako pisuetan «edo-
zein motatako sexu zerbitzuak» emate-
ra behartzen zituzten Venezuelako zaz-
pi emakume prostituitzen zituzten. In-
plikazio mailaren arabera, Fiskaltzak 4
eta 158 urte arteko kartzela zigorrak es-
katu zituen akusatuentzat. Azkenean,
Ministerio Publikoak akusazioa mu-
rriztea onartu zuen.

Segurtasunaren harira, diskurtso
arrazistek gora egin dute Donostian

Segurtasuna bihurtu da donostiar askoren kezka iturri nagusia. Egia auzoan,
behintzat, gazte migranteak direlakoan eraso eta lapurreta askoren iturburu,
diskurtso arrazistak indarra hartzen ari dira. Urrian, adibidez, El Diario Vasco
egunkariak argitaratu zuen Blas de Otero plazan «borroka jendetsua» izan zela,
eta Poliziak esku hartu behar izan zuela. Txago kolektiboko kide batek gezurta-
tu egin zuen hori gero, eta hainbat eragile ari dira neurri sozialak eskatzen, Po-

URTEKARIA 2023
EUSKARA

Mugarriizan den
epai euskarafoboa

artxoaren lean euskararen kontrako oldarral-
M di berriaren lehen mugarria izango zena jazo

zen. EAEKko Justizia Auzitegi Nagusiak legez
kanpokotzat jo zuen euskararen ezagutza aintzat har-
tzea, Gipuzkoako Foru Aldundiaren Uliazpi fundazioan
34 lanpostu betetzeko oposizioan. Ategorrietan du egoi-
tza Uliazpik, eta 2021ean onartu zuen 34 zaintzaile kon-
tratatzeko prozesua. Euskararen ezagutza —B2 titulua—
baldintza zen 32 posturentzat, eta meritua beste biren-

o Ausites Nogusiok. Sontentsiaren atabors, <ouske HIZKORTZA B
EUSKARAFOBD EPRIAREN NURKRL

%
g

ra normalizatzeko plana ezin da lehenetsi oinarrizko es-
kubideen aurrean».

Gipuzkoako Foru Aldundiak sententziari errekurtsoa O P E K N“'
jarri zion apirilean, eta oraindik ebatzi zain dago. Uliaz- Ko 0 R N‘ “Z\DEN k\'%E\‘
pikoaren ostean, gisako beste hainbat sententzia igorri UL\ AZP\ RURRER A\ El
dira Euskal Herri osoan zehar eta euskalgintzak euskara- L A B .
ren kontrako oldarraldi gisa definitu du gertatutakoa, e
epai «euskarafoboak» direla izendatuz.

'‘Euskaraz barra-barra’

iriko 1.132 establezimenduk Euskaraz Barra-Barra kanpainare-
H kin bat egin dute. Euskara gaitasuna identifikatuko eta aitortu-

ko duen marka bateratu bat da.«Kontsumitzailea erdigunean ja-
rri» eta «estres linguistikoa murrizteko» helburuarekin, Euskal Herri oso-
ra zabalduko da egitasmoa. Eusko Jaurlaritzak, Nafarroako Gobernuak
eta Euskararen Erakunde Publikoak jarri zuten martxan kanpaina.

Tel.: 943-27 97 96

LATA

ABOKATUAK

Tel.: 943-42 92 27 / 688-61 35 30

Mundaiz bidea, 10, 24A, 20012 Donostia




. DARRALDIAI
USKARAREKIN BAT

Fuskaltzaleak antolatzen

zituen maiatzean. Hainbat lagun elkartu ziren San Telmo
museoan eta Donostian, eta hainbat proiektu proposamen
egin ziren. Ondorengoak hautatu zituzten, eta hurrengo hilabete-
etan garatzen joango zirela erabaki zuten: Euskararen Etxea, eus-
kal garagardo azoka, herri inauteriak, auzoetako aisialdi taldeak

B agera elkarteak Donostiako Euskaltzaleon Topaketak egin

eta kultura sorkuntzarako euskarazko guneak.

URTEKARIA 2023
EUSKARA

EAJ eta EH Bildu
oldarraldiaren kontra

AJk eta EH Bilduk bat egin dute euskararen defentsan.
EAdierazpen instituzionala adostu zuten urrian, euskara-

ren aurka argitaratu diren epaien harira. Udaleko bi alder-
di nagusiek «kezkaz» ikusten dute euskararen aurka epaitegieta-
tik «indartzen ari den joera». «Urte luzeetako ahaleginari esker
lortutako eskubideetan eta euskararen biziberritze prozesuan»
eragin dezaketen epaien aurrean, «ezinbestekotzat» daukate
udala «oldarraldiaren aurkako eragile aktibo izatea».

Bi alderdiek bat egin zuten maiatzaren 10ean Euskalgintzaren
Kontseiluak egindako adierazpenarekin, eta baita ere azaroaren
4ko Bilboko manifestazio jendetsuarekin.

Udaleko gainontzeko alderdiek bestelako irakurketa egin zu-
ten, ordea. Hauteskundeen atarian mahai ingurua dinamizatu
Zuen IRUTXULOKO HITZAK eta bertan Elkarrekin Podemos, PSE-EE
eta PP bat etorri ziren, esanez legearen gainetik doazela euskara
eskakizunak, errealitaterakin bat ez datozelako. Erabilitako argu-
dio harrigarrien artean, euskara azterketak «zailegiak» direla de-
fendatu zuten.

euskara hurbil,

Zu urrun heltzeko

4 Urrats

euskaltegia

www.urrats.eus 943-46 55 93 Karlos l.a, 10 - Donostia

URTEKARIA 2023

Jai giroa Donostiako
txoko guztietan

urteroko legez, ia urte osoan zehar jairen bat ospa-

tzeko aukera izan dute donostiarrek, San Sebas-
tian egunetik hasi eta San Tomas eguneraino, tartean
auzo eta herrietako jai ugari ospatuta. Hurrengo orrie-
tan, hiriko jai gehienetako argazkiak ikus ditzakezue,
baina askoz gehiago dituzue ikusgai gure webgunean.

J aiak Donostiaren parte garrantzitsu bat dira, eta

Antiguako sansebastianak

el b ol 2

Txanpontxo jaiak [

B Al

San Sebastian eguna

Ibaetako jai

-

Larratxoko jaiak

Buenavistako jaiak

Antiguako sanjoanak
| L

Herrerako jaiak #5g

Sagueseko San Joan bezpera

: } ‘l‘n

S5 | Irutxuloko HITZA



URTEKARIA 2023
JAIAK

Igeldoko jaiak || . L Bl Altzako San Martzial jaiak

WM =T
.-"—'1-."'. .
B .

. -

= | Irutxuloko HITZA




URTEKARIA 2023
JAIAK

Intxaurrondo Zaharreko jaiak @ "7 - Aieteko jaiak
— : = * a

R
- -2 s ¥ \.;' i
i

15




Sl [rutxuloko HITZA

URTEKARIA 2023
AUZOAK ETAHERRIAK

Miramongo basoko ehun
urteko latsarria berreskuratu
eta ezagutarazi dute

Aieteko Lantxabe auzo elkarteak
2021ean jakinarazi zuen Miramongo ba-
soan latsarri zahar bat aurkitu zutela, eta
Aranzadi Zientzia Elkarteak aurkikun-
tza egiaztatu zuen ondoren. Aranzadi-
ren txostenean oinarrituta, latsarria eta
bere ingurua txukundu dute eta ondoan
panel batjarri dute latsarriaren inguru-
ko informazioarekin. XX. mendearen
hasieran erabiltzen zuten latsarria ingu-
ruko baserrietako emakumeek, eta, ziur
aski, XIX. mendearen amaieran ere era-
biltzen zuten.

Energia burujabetza
izateko bidea hasi dute
Anorgan

2022. urtearen amaieran hasi zuten Afi-
organ energia komunitate bat sortzeko
prozesua, eta 2023an eman ditu lehe-
nengo pausoak Afiargi egitasmoak. Au-
zoan aurkezpena egin zuten eta bazki-
detze kanpaina ere abiatu zuten, energia
komunitatea ahalik eta gehien zabaltze-
ko. Horrela, Ikastolen Elkartearen erai-
kinean jarri zituzten lehenengo eguzki
plakak, eta leku gehiagotan jartzeko as-
moa dute, Afiorgan bertan energia be-
rriztagarriak sortu eta kontsumitzeko.

o 3 L
Arbola nahi nul{e izan, e
- erroak lurrean finkatuz
zerua bcsi.rl'@m abal izateko

Joan Mari ‘Irigoien

< gl

Altzakoen bihotzean ez ezik,
Altzako kale batean ere lekua
egin diote Joan Mari Irigoieni

Maiatzean zendu zen Joan Mari Iri-
goien Altzako idazle maitatua (1948-
2023). Alboko esklerosi primarioarekin
pasatu zituen azken urteak Irigoienek,
eta2019an argitaratu zuen azken elebe-
rria: Derbia. Euskararen Egunaren
bueltan, Altzako Bizarrain euskara el-
karteak omenaldi hunkigarria egin zion
idazleari: Babilonia bere eleberri ezagu-
nenaren irakurketa publikoa egin zuten
lehenengo, eta haren omenezko plaka
jarri zuten Nao Etxea eta Txapinene ka-
leen arteko belardi txiki batean.

Antigua

Urteurrenak, itxierak
eta hirigintza operazio
handi bat

Urteurren berezi batzuk ospatu dituzte
Antiguan: Antiguotarrak dantza taldea-
ren 40. urteurrena, Txirain elkartearen
25.a eta auzoko pilota txapelketaren
75.a. Ordea, albiste txar batzuk ere izan
dira, frontoia udaberrira arte itxita
egongo baita lanengatik, eta Doka den-
bora epe jakinik gabe egongo da itxita.
Bestalde, Ibaetan, nabarmentzekoa da
El Diario Vasco-ren egoitza zaharra
bota zutela; eremu horretan 250 etxebi-
zitza eraikitzea aurreikusten da.

— =

Aurkakotasun handia
sortu du San Bartolomeko
proiektuak

Udalbatzak urteko lehen osoko bilkuran
onartu zuen San Bartolome Hirigintza
Esparruko Plan Berezia, EAJri eta PSE-
EEri esker. 8.000 metro koadroko mer-
kataritza zentro bat jarriko dute muinoa-
ren barnealdean, 270 plazako lurpeko
aparkaleku batekin. Horrek aurkakota-
sun handia sortu du hirian, eta Dendar-
tean merkatarien elkarteak auzitara jo
zuen proiektuaren aurka, Ba Gera mer-
katarien elkartearen, Erdian Bizi eta
Amara Bai auzo elkarteen eta Donostia
Defendatuz-en babesarekin.

Egialai elkartea, auzoko pilota
zaletasuna sustatzeko eta
auzoa egiteko

Egialai pilota elkartea sortu dute Egian,
auzoko Kirol eskaintza zabaltzeko ez
ezik, «auzoko borroketan parte hartze-
ko», elkartekoen hitzetan. Horrela, den-
bora gutxian bazkide ugari lortu dituzte
eta hainbat ikastaro antolatu dituzte,
baita Porrontxo jaietako pala eta pilota
txapelketa kudeatu ere. Horrez gain,
hainbat urteren ostean, auzoko gara-
gardo feria berreskuratu zuten, eta bost
eguneko azoka egin zuten, arrakasta
handiz.



Gero eta gehiago ari dira
antolatzen etxebizitza
eskubidearen alde

Saretxe Groseko etxebizitza sindikatua-
ren gidaritzapean, Grosen gero eta sen-
doago dago etxebizitza eskubidearen
aldeko eta praktika espekulatiboen aur-
kako antolaketa. Hain zuzen ere, bizila-
gunen komunitateetan etxe turistikoak
mugatzeko gida —Egian ere garatzen
hasiak dira— eta maizterrek euren ber-
meak berreskuratzeko gida. Biek emai-
tzak izan dituzte, eta nabarmentzekoa
da Espainiako Auzitegi Gorenak aben-
duan ontzat jo zuela komunitateek etxe
turistikoak debekatzea.

| Loiola- Txomin-Martutene =

Ekipamenduak behar dituzte
Txominen eta Martutenen,
eta mobilizatzen hasi dira

Txomifieneko eta Martuteneko bizila-
gunak kalera atera ziren maiatzean,
osasun, kirol eta kultur ekipamenduak
behar dituztelako. Martuteneko behin-
behineko biribilgune ahaztutik Txomi-
neko Arteleku plaza berrirainoko bidea
egin zuten 300 pertsonak baino gehia-
gok, udal gobernua interpelatuz. Bes-
talde, Loiolan, Lorategi Hirian etxeak
eraikitzeko proiektuak aurrera jarrai-
tzen du, eta, horren harira, Matxiniene
baserri historikoa bota zuten urrian.

Igeldoko historia
etaistorioak bildu dituzte
liburu batean

Igeldo «herri bizia» izanagatik ere, bere
historia inon gordeta ez zegoela pentsa-
tzen zuen Jabier Iraola igeldoarrak. Due-
labost urte inguru, baserriz baserri ar-
gazkiak biltzen hasi zen Iraola, etalan
horri jarraipena emanez ondu du, auzo-
lanean, Igeldoko historia eta istoriak
ekainean argitaratutako lan zabala:
1.000 argazkidun 560 orrialdeko libu-
rua. Igeldoko 119 etxeren inguruko infor-
mazioa bildu dute liburuan, baita arro-
ken, eskolaren, gerraren, harrobien, itu-
rrien etajai giroaren ingurukoa ere.

Parte Zaharra

® B 8

y E_gmeko Z d‘ulu
ASTEBURUEThN ERE (REKITA
Z oRIONAR !

Borroka etengabea
etanekaezina
Parte Zaharrean

Hiriko turistifikazioa eta horrek daka-
rren guztia gehien pairatzen duen auzoa
Parte Zaharra da, eta, horregatik, eten-
gabeko borroka batean dabil Parte Zaha-
rrean Bizi elkartea. Horrela, 2023an, os-
talaritza establezimenduek sortzen du-
ten gehiegizko zarataren eta zaborraren
aurka mobilizatu dira, auzo osoaren eta
bereziki Plaza Berriaren pribatizazioa-
ren aurka, eta abar. Borroken artean, na-
barmentzekoa da lortu dutela eguneko
zentroa asteburuetan irekitzea.

URTEKARIA 2023
AUZOAK ETAHERRIAK

IZBE auzo elkarteak 25 urte
bete ditu, etengabe
auzoaren alde lanean

Intxaurrondoko IZBE auzo elkarteak 25
urte bete ditu. 1980an zegoen auzo el-
kartea ordezkatzeko asmoz sortu zen,
eta hasieratik «auzo duin bat» eraiki-
tzea izan da elkartearen helburua. Ho-
rrela, apirilean ospatu zuten urteurre-
na, etalanean jarraitu dute urte osoan
zehar. 25 urteren ondoren, auzoak
hainbat gabezia izaten jarraitzen duela
diote IZBEkoek: «Udaletxeak ez digu
kasurik egiten», deitoratu zuten, heda-
bide honek urteurrenaren bueltan egin-
dako erreportajean.

industriagune handiena
izateko prozesua hasi dute

Zubietako Eskusaitzeta eremua Gipuz-
koako industriagune handiena izatea
nahi zuela esan zuen alkateak hautes-
kunde kanpainan, eta horretan dabil-
tza. Besteak beste, BioTech Foods en-
presaren haragi sintetikoen fabrika bat
eraikitzen ari dira, Cidetec zentro tek-
nologikoaren egoitza berria han jarriko
dute eta MUBIL Mugikortasun Adimen-
dun eta Jasangarriko Zentroaren eraiki-
tze lanekin dabiltza. Bestalde, espetxe
berria ere bertan ari dira eraikitzen.

=|'| [rutxuloko HITZA

Altzako Auditz Akular eremu osoa ikusten da irudian; errepidearen eta atzeko etxeen artean (Altza) dagoen berdegune handia da. JOSEBAPARRON SAN SEBASTIAN

HAPO berria: proiektu berriak eta zaharberrituak

denaren aurrerakina ezagutu da 2023an. 2010ekoa da

egun indarrean dagoena, eta udal gobernua osatzen
duten bi alderdiek, EAJk eta PSE-EEK, gobernu programan
adostu zuten legealdi honetan «HAPO berria definitzea eta
onartzea». Horrek, besteak beste, hirigintza planak, turismoari
begirako mugak eta proiektu estrategikoen berrikuspena ze-
hazteko aukera eskaini du. Funtsean, datozen urteetan udalak
sustatuko duen hiri eredua definituko du HAPO berriak.

Aurrerakina publiko egin ez bada ere, udal talde guztiak ari
dira gai horrekin lanean, eta bakoitzak bere lehentasunak
ezarri ditu. Horrek, gainera, alderdiei aukera eman die
2010eko HAPOan aurreikusita zeuden zenbait proiektu bizi-
berritzeko, dagoeneko egingo ez zirela uste bazen ere.

Hala, udal gobernuak Odon Elorzaren agintalditik datorren
proiektu bat hauspotu du berriro, aurrerakinean sartu baitu
Altzako Auditz Akular landa eremuan 3.000 etxebizitiza erai-
kitzea. Alkateak berak ere «argi» baieztatu zuen «zerbait» egin
beharko dela eremu horretan: «Orain dagoen moduan uztea
ez litzateke egokiena izango, udalak bere jabetzako lursail
handiak dituelako han». Donostiako gerriko berdearen parte
da Auditz Akular, eta Haritzalde Naturzaleen Elkarteak eta
beste hainbat eragile ekologistak hainbatetan aldarrikatu
dute gerriko berde hori babesteko beharra.

Era berean, Altzako bizilagun eta eragile ugarik urteak dara-
matzate salatzen auzoak ez dituela etxebizitza gehiago behar,

Hiri antolamenduko plan orokor (HAPO) berria izango

berdegune eta ekipamendu gehiago baizik. Ildo horretatik, Zar-
doya-Otis eremuko proiektuak ere haserrea eragin du, bertan
beste laurehun bat etxebizitza eraikitzea aurreikusten baita.
Orotara, 6.500 etxebizitza berri daude aurreikusita 2010eko
HAPOan —besteak beste, Loiolako kuarteletan, Sarruetan,
Txomifieneko Antzita eremuan eta Infernuan—, eta berrikus-
penak zehaztuko du egiten diren ala ez, eta nola egiten diren.

GI-20 saihesbidearen eraldaketa

HAPOaren aurrerakinak dakarren berritasuneko bat GI-20
saihesbidearen eraldaketa da. EH Bilduk aurkeztu zuen pro-
posamena udal hauteskundeetan, eta gobernuak plan be-
rrian lekua egin dio. Gaur egun bi erreiko bi bide ditu saihes-
bideak, eta bi erreiko bide bakarra izatea da helburua, espa-
zio urbanoa berreskuratzeko. Guztira, hirurogei hektarea
lurzoru publiko berreskuratzea aurreikusten du EH Bilduren
proiektuak: Altza-Larratxo-Bidebieta eremuan zortzi, In-
txaurrondon hamahiru, Loiola-Egia eremuan lau, Amara Be-
rri-Loiolako Erribera eremuan zazpi, Aiete-Miramon ere-
muan hogei eta Afiorgan zortzi.

Proiektu anbiziotsua eta epe luzera egitekoa da, 50 urte
bete berri dituen errepideko zirkulazioan eragina izango lu-
keelako eta inbertsio handia egin beharko litzatekeelako, bai-
talibre geldituko liratekeen espazioekin zer egin ondo aztertu
ere: etxebizitzak, ekipamenduak, herritarren erabilerarako
espazio komunitarioak, edo dena delakoa.

GOe-rekin aurrera doaz,
herritarren protesta artean

an egingo duen Gastronomy Open Ecosystem
(GOe) eraikineko lanak egiteko prestaketak hasi
ziren azaroan, eremua hesitzearekin batera.

Udalak tramite administratibo guztiekin amaitu zuen
urrian, BCCri obra handiko lizentzia eman ondoren —
besteak, beste Manteo hirigintza eremua ere esleitu zion
BBCri uztailean, doan eta 75 urtez—.

Proiektuak oihartzun handia izan du herritarren arte-
an, eta asko izan dira horren kontra ahotsa altxa dute-
nak. Proiektuaren beharrezkotasunak baino, kokapenak
eragin du azkura handien, Groseko eremu berde bakarra
suntsitzea ekarriko lukeela salatzen baitute hiriko hain-
bat eragilek.

Uliako Auzo Elkarteak hainbat martxa antolatu ditu
urtea aurrerajoan ahala, eta horietan gero eta jende
gehiagok hartu du parte. Gaiari buruz hitz egiteko hitzal-
diak eta mahai inguruak ere antolatu ditu auzo elkarte-
ak, eta horietara udal talde guztietako ordezkariak gon-
bidatu baditu ere, EAJ eta PSE-EE ez dira horietako bate-
ra ere bertaratu —BCCKk ere uko egin dio saio horietan
parte hartzeari—.

BCCKk, dena den, bilera informatibo bat antolatu zuen
bere egoitzan uda ostean, eta azaroaren erdian gauza
bera egin zuen Okendo Kultur Etxean. Era berean, eraiki-
naren inguruko lanen berri emateko informazio bulegoa
zabaldu zuen Nafarroa hiribideko 24. zenbakian.

Eragileak haserre daude BCCren jarreraekin, elkarlane-
rako benetako borondatea ez duela iritzia, eta protestekin
jarraitzeko asmoa dute. Azaro amaieran lanak ez hasteko
eskatu zuen SOS Manteo plataformak, orube horretako lu-
rrak kutsatuta egon daitezkeela argudiatuta.

Basque Culinary Centerrek (BCC) Manteoko orube-

Donostia, San Bladi, 1 behea P.K. 20013
donostia@lab.eus [ 943 45 86 40

Belartza Goikoariargi
berdea eman diote

rrian onartu zuen udalbatzarrak Belartza Goikoa
| | industrialdea eraikitzeko plan partziala. Udal go-
bernua osatzen duten bi taldeek soilik bozkatu

zuten alde; kontra, berriz, oposizio guztiak.

Planean zehazten denez, eremuan 102.395 metro koa-
droko logistika zentro bat eraikiko da—zenbait elkartek
Amazon izan daitekela aipatu dute—. Horrekin batera,
zortzi solairuko hotel bat, gasolindegi bat, ostalaritzara-
ko lursail bat, aparkaleku bat eta logistikarako bi pabiloi
(32.000 eta 14.000 metro koadrokoak) ere eraikiko dira.

Otsaila hasieran adierazi zuen Hirigintza Sailak logisti-
ka zentro handi bat baimendu nahi zuela Belartza Goiko-
an. Horretarako plan partziala irailean onartu zuen uda-
lak, eta urrian udalbatzarrak. Era berean, logistika zentro-
aren proiektuak ingurumen baimenajaso zuen ekainean.

Bestalde, EjePrime atariak gune logistiko handiaren in-
guruko xehetasun gehiago eman zituen urte hasieran. Ze-
hazki, atariak baieztatu zuen Belgikako VPG eraikuntza
enpresak 35.000 metroko zentro logistiko bat garatzeko

| oiolako kuartelen
salerosketa itxi dute

lerosketa udalak eta Espainiako Defentsa Ministe-
rioak, eta urtebete beranduago onartu zuen sale-
rosketa Espainiako Ministroen Kontseiluak. Azkenean,
abenduaren 18an sinatu zuten bi aldeek akordioa.
Atzerapen nabarmenarekin iritsi da salerosketaren si-
nadura —2022ko amaierarako edo 2023ko hasierarako
aurreikusten zuen Goiak 2022Kko azaroan—, baina kuarte-
lak Donostiaren esku daude orain, eta bertan auzune be-
rri bat eraikiko du udalak. Hala ere, gogoratu behar da
akordioak zehazten duela militarrek lau urte izango di-
tuztela gunea utzi eta beste espazio batera lekualdatzeko.
Behin eskualdatzea sinatuta, gehienez ere sei hilabete
dituzte bi aldeek notario aurrean lursaila udalaren ize-
nean jartzeko. Ordurako, eragiketaren 73 milioiak or-
dainduta izan beharko ditu udalak.
Horrela, alkateak «oso pozik» hartu zuen akordioa az-

2022ko azaroan adostu zuten Loiolako kuartelen sa-

kenean itxi izana, eta gaineratu zuen potentzial handia

duen eremua dela kuartelena: «Orain dagokigu amestea
eta irudikatzea zein izango den etorkizuneko Donostia,
elementu hori barruan txertatzen delarik. Izugarrizko
indarra dauka elementu horrek».

OSTALARITZA
ZERBITZUAK

GASO
e ‘-‘

asmoa duela bertan, eta Bizkaiko Vusa eraikuntza enpresarekin —
lursailaren jabeak dira— akordio batera iritsi direla dagoeneko.

2016an isurketa ilegal bat baimendu zen lursailean eraikiko dute
aipaturiko logistika zentroa. EAEko Auzitegi Nagusiak 2019an
Vusa enpresa eta udala zigortu zituen. Bata, harri betelan ilegala
egiteagatik, eta, bestea, isurketa hori baimentzeagatik.



Udallangileek
baldintza txarrak
salatu dituzte

dalaren mende dauden
hainbat langilek lanean di-
tuzten baldintza eskasen be-

rri eman dute, eta udalari baliabide
gehiago eskatu dizkiote euren jardu-
na behar bezala burutu ahal izateko.
Suhiltzaileak abuztuan hasi ziren
protestan, «muturreko egoeran» zeu-
delairitzita. Adierazi zutenez, kezkaz
bizi dute gaur egun suhiltzaile etxeak
duen egoera: besteak beste, kamioi
batzuk hogei urte baino gehiago di-
tuzte —horietako batzuk bigarren es-
kukoak dira, Madrilgo eta Bizkaiko
suhiltzaileak erretiratzera zihoaze-
nak—, bururik gabe egon dira bost hi-
labetez —azaro bukaeran izendatu
zuten Ander Gomez zuzendari be-
rria—, eta egoitza bera ere zaharkitu-
ta geratu dela nabarmendu zuten, in-
bertsio faltaren ondorioz —2023an ez
da euro bakar bat ere inbertitu—.
Hiriak gaur egun dituen beharrei
erantzuteko baliabiderik ez dutela sa-
latu zuten: «Zuk hiria turistaz bete-
tzen baduzu, horri ere erantzun egin
behar zaio». «Hiritarren onerako eta
suhiltzaileen segurtasunerako» borro-
katzen ari dira, edonoiz «ezbehar larri
bat» gertatzeko arriskua dagoelako.
Udal Artxiboaren ataleko arduradu-
nak ere artxiboa «arriskuan» dagoela
adierazi zuen. Besteak beste, eraikinak
suak itzaltzeko sistemarik ez duela eta
gordetegietan dauden hezetasun ara-
zoek bertako dokumentuak kaltetu di-
tzaketela aipatu zuen —%90erainoko
hezetasuna ere neurtu dutela zioen—.
Ondare dokumentala digitalki ez
zaintzea ere leporatu zion arduradu-
nak udal gobernuari: «kDokumentazio
historikoaren kopia digitalen 200 TB
ditugu, eta horien erdiak baino
gehiagok herritarren eskura egon be-
harko lukete dagoeneko udalaren
webgunean, klik batean eta doan. Or-
dea, ez da hala».

UONOSTIAK
JHILTZAILEAK

NOSTIAKD
SUHJLTZAILEAK

URTEKARIA 2023

HIRIA

www.herriametsa.eus
DONOSTIA 943 39 35 20

Eiffelen tailerrean egindako
Norteko geltokia bota dute

Apirilean, Gustave Eiffelen Parisko tailerretan egindako egitura meta-
liko guztia eraitsi zuten, geltoki berria egiten jarraitzeko. Ancora onda-
rearen babeserako elkartearentzat «eskandalu handia» izan zen, fatxa-
da «babestutago ondarea» zelako, «<Donostiako monumenturik balio-
tsuenetako bat» —1995eko plan orokorrak babes maila gorena aitortzen
zion—. Uztailean Brandeburgoko atea 1au metro mugitu izana ere sala-
tu zuen elkarteak, 2021etik «babes bereziki zorrotza» zuela gogoratuta.

Dbusek hainbat aldaketa egin ditu
bere zerbitzuan

Dbusek aldaketak egin zituen urritik aurrera hainbat lineatan. Zehazki,
hamar lineatan egin ditu aldaketak: 5, 8,9, 13,14, 16, 17, 26, 31 eta 42 zen-

B| [rutxuloko HITZA

Hotel berriei muga jarri die
udalak, plaza kopurua
nabarmen hazi ondoren

Urtebete ingururako moratoria onartu
zuen udalak martxoan. Antigua-Onda-
rreta, Ategorrieta-Ulia, Erdialdea, Gros
eta Ibaetako hirigintza eremu guztietan
baimenak orokorrean bertan behera
utzi dituzte, eraikinen kalifikazioa edo-
zein dela ere, eta hiriko gainerako ere-
muetan soilik bizitegi erabilera duten
eraikinetan aplikatu da. Moratoriaren
arabera, komentuak eta txaletak hotel
bihurtzen jarraitu ahalko dira.

e 3 = — O

Egoiliarrek soilik aparkatu
ahalizango dute gauez
kostan

Egoiliarrak ez direnek ezin dute gauez
aparkatu Donostiako itsasertzean. TAO
zerbitzuaren ordenantza aldatu behar
izan dute horretarako. Debekua
21:00etatik hurrengo eguneko 09:00eta-
ra da. Pasealeku Berria, Salamanca pase-
alekua, Zurriola etorbidea, Jose Migel
Barandiaran pasealekua, Eduardo Txilli-
da pasealekua, Satrustegi etorbidea eta
Zumalakarregi etorbidea hartzen ditu.
Orotara, 502 aparkalekuri eragin die.

bakietan. Aldaketa horiek gauzatzeko, «puntualtasun arazoak» argu-
diatu zituen autobus konpainiak, baina ezinegona sortu du bizilagunen
artean. Egiako auzo elkarteak, esaterako, 2.000 sinadura aurkeztu zi-
tuen Udalinforen bulegoan, zerbitzua lehengoratzeko eskatuz. Uztaile-
an Atotxarrekako autobus linea estreinatu zen, eta Urgullekoa kendu.

Autobus geltokia Azoraren
esku dago urtarrilaz
geroztik

2016an inauguratu zuten Donostiako au-
tobus geltokia. Hein handi batean, diru
publikoarekin eraiki zen —32 milioitik
hamabi—, baina enpresa pribatu batek
kudeatzen du egun: Azora putre funtsak
—kudeaketaren %51 eskuratu du—. Fun-
tsa aski ezaguna da hirian. Izan ere, Do-
nostiako higiezin ugari daude bere esku,
bereziki Grosen, eta gizarte eragile asko
aspalditik salatzen ari dira etxebizitza es-
kubidearekin «espekulatzen» ari dela.

lgeldo Tokiko Erakunde Txikiizateko
bidean da

Donostiako Udalak eta Igeldoko Herri Kontseiluak beste pauso bat
eman zuten urrian Igeldoren deszentralizazio prozesuan. Kontseilua-
ren iritziz, Tokiko Erakunde Txikia «tresna eraginkorra eta baliaga-
rria» izan daiteke. Dena den, erakunde horrek egingo duen bidea
«udalak Igeldoko bizilagunen arazoak benetan konpontzeko agertzen
duen borondateak» baldintzatuko duela nabarmendu du. Martxorako
edo apirilerako espero dute aldundiak ofizial egitea.

Kontserbatorioa Eason, eta turismo
bulegoa eta Udalinfo udaletxean

Urte gorabeheratsua izan da udaletxeko lanei dagokienez: urtarrilean
hasi zituzten bertan turismo bulegoa egiteko lanak. Urtebete irautea au-
rreikusten zen, baina urrian eten egin zituzten. Azken datuen arabera,
hasiera batean turismo bulegoa izan behar zena bitan zatituko dute, eta
bigarren zati hori Udalinforen egoitza berria izango da. Gaur egun, Easo
kalean du egoitza nagusia Udalinfok, eta udaletxera lekualdatzeak Mu-
sika Kontserbatorioaren espazio arazoari irtenbidea emango lioke.

-

ok Hainbat saltoki historiko itxi dituzte
e e Y 2023anere

2023an asko izan dira hirian itxi dituzten saltokiak, eta 2024an itxiko

1 \ Y diren beste zenbaiten berri ere badugu. Zerrenda beltz horretara batu
- direnetakoak dira Oiartzun izozki denda, Tobacco Days liburu denda,
B Santa Lucia txurro denda, Pandora taberna, Resaca taberna, Ostotsa ta-
z '; N £ berna, Altxerri taberna, kontzertu aretoa eta arte galeria, Onintza janari

etabelar denda, Irurak taberna, Km.0 taberna eta Ama Lur taberna.

URTEKARIA 2023
POLITIKA:HAUTESKUNDEAK

EAJren etengabeko
igoera etenda

aiatzaren 28ko udal hauteskundeak EAJk iraba-
M zi zituen, azken bi udal hauteskundeak bezala,

baina oraingo honetan gertu izan zuen EH Bil-
du. Jeltzaleek espero ez zuten kolpe gogorra jaso zuten, eta
zinegotzi bakarra galdu arren, aurreko hauteskundeekin
alderatuta 9.539 boto gutxiago izan zituzten. Txanponaren
ifrentzuan, EH Bilduk 2.870 boto irabazi zituen eta inoiz-
ko emaitzarik onena lortu zuen, 23.392 boto eskuratuta. Zi-
negotzi kopuruari dagokionez, bederatzi eskuratu zituen
EAJK eta zortzi EH Bilduk, aurreko legealdian baino bi
gehiago.

Gainerako alderdiei dagokienez, 16.239 boto lortu zituen
PSE-EEren hautagaitzak, eta bost zinegotziei eutsi zien.
Popularrek, bestalde, hiru zinegotziak mantendu zituzten,
eta Elkarrekin Podemosek zinegotzi bat galdu zuen —bire-
kin geldituta—, hauteskundeetan 2.000 bototik gora gal-
du ostean. Beste behin, abstentzioa erabakigarria izan zen
eta59.106 donostiarrek euren botoa ez ematea erabaki zu-
ten maiatzaren 28an; erroldatuen %40,12 da hori.

EH Bilduk hauteskundeak irabazi
zituen Ekialdeko Barrutian

Udal hauteskundeetan EAJ hiriko garaile izan arren, EH Bildu izan zen
indar bozkatuena Ekialdeko Barrutian —Altza, Bidebieta eta Intxau-
rrondo auzoek osatzen dute barrutia—. Hasiera batean, ofizialki, PSE-
EEKk lortu zituen boto gehien —koalizio abertzaleak baino 24 gehiago—
;alabaina, kontaketa hori ez zen ondo egin, mahai batzuk kanpo utzi
baitzituzten. Subiranistek lehendakaritza beraiei zegokiela aldarrikatu
zuten, baina Goiak Juan Carlos Garcia sozialista jarri zuen postuan.

/ubietako herribatzordea osatu
zuten uztailean

Zubietako herri batzorde berria eratu zuten uztailaren Sean, eta Ha-
ritz Arrizabalaga izendatu zuten Zubietako alkate bi urterako. Zubie-
tak Donostiarekin eta Usurbilekin partekatzen ditu bere lurrak, eta
Arrizabalaga Usurbilgo ordezkaria da. 2025 eta 2027 urteen artean,
berriz, Jon Andoni Arroyo izango da alkatea, Donostiako ordezkaria.
Arroyoz gain, Maider Izagirre eta Miren Nekane Zaldua Iturriozek
osatu dute Donostiako batzordea herri batzarrean.

POLITIKA:HAUTESKUNDEAK

EAJk eta PSE-EEK osatu
dute udal gobernua

aiatzaren 28ko udal hauteskundeetako emaitzen ondo-
Men, argi zegoen jeltzaleek eta sozialistek osatuko zute-
a2023-2027ko legealdirako udal gobernua, azken bi le-
gealdietan (2015-2019 eta 2019-2023) egin duten moduan. Horre-
la, Goiak hartu zuen aginte makila, eta bina alkateordetza banatu
zituzten jeltzaleek eta sozialistek: Nekane Arzallus (EAJ) lehen
alkateordea, Marisol Garmendia (PSE-EE) bigarrena, Ane Oiarbi-
de (PSE-EE) hirugarrena eta Jon Insausti (EAJ) laugarrena.

Zinegotzigoen banaketari dagokionez, jeltzaleek zazpi kargu
bereganatu zituzten, Mugikortasuna, Hirigintza eta Segurtasu-
na, tartean. Sozialistek, berriz, bost zinegotzigo eskuratu zituz-
ten: Enplegua, Kirola eta Berdintasuna, besteak beste.

Udal akordioan, halaber, bost konpromiso hartu zituzten bi al-
derdiek: Donostiarrak eta auzoak jarduera politikoaren ardatz
izatea, kalitatezko enplegua sortzea, etxebizitza politika berri-
tzaileen bitartez hiri gazteago bat sortzea, elkarrizketan oinarri-
tzen den herritarren bizikidetza sustatzea eta hiriaren etorkizun
jasangarria eraikitzea.

Berrientzako tokia utzi dutenak

Legegintzaldi berriarekin hainbat izan dira politikagintzan jarraituko
ez dutenak. EAJKko Pilar Arana eta Aitziber San Roman zinegotzi ohiek
agur esan zioten udaletxeari, baita PSE-EEKko Dufiike Agirrezabalagak
eta Migel Angel Diezek ere. EH Bildu koalizioan, 2019ko Reyes Carrere
alkategaiak udala utzi zuen, eta Mikel Lezama popularrak ere ez du
bertan jarraitu, Gipuzkoako Batzar Nagusietara lekualdatu baita. Odon
Elorza Donostiako alkate ohiak, bestalde, politikari agur esan zion urte
hasieran, sozialisten primarioak galdu ostean.

URTEKARIA 2023
POLITIKA: MEMORIA HISTORIKOA

Maria José
Bravo del Valle

Pepi Berasategik bere aitaren
gorpuzkiak jaso ditu, 87 urteren ostean

Hipolito Berasategi (Burgos, Espainia) Donostian bizi zen, eta 36ko
gerrako lehenengo hilabeteetan, frankistek atxilotu eta fusilatu
egin zuten. 87 urte geroago, bere alaba Pepi Berasategiren urteeta-
ko borrokaren ondoren, Oiartzunen agertu ziren desagertuta zeu-
den bere gorpuzkiak. Abenduaren 12an udalexean jaso zituen Pepik
bere aitaren gorpuzkiak, eta, nabarmen hunkituta, gainerakoen bi-
laketan borrokan segitzeko mezua bidali zuen.

Mausoleo frankistan lurperatutako
gudarien memoria berreskuratu dute

Udalak eskatutako ikerketan azaltzen den moduan, hamazazpi gudari
errepublikanoen gorpuzkiak lurperatu zituzten 1939an eraikitako mau-
soleoan. Aranzadiren arabera, 1936ko uztailean hil ziren guztiak, Do-
nostia militarki okupatu aurreko borroketan. Ezin izan dira gorpuzkiak
handik atera, horietako asko nahastuta baitaude, baina gunearen sin-
bologia aldatu nahi izan dute erakundeek. Hala, Duintasuna eskultura-
ren erreplika eta plaka bat jarri dute mausoleoaren aldamenean.

Errepresaliatuen memoria
omentzeko ataria sortu dute

Javier Buces historialariak, Aranzadiko lantaldearekin batera, Do-
nostiako errepresaliatuen 8.000 kasutik gora identifikatu ditu. Izen-
abizenak eta horien guztien inguruko informazioa zein hainbat seni-
deren testigantzak eskuragarri jarri dituzte, Donostia.eus/1936/ ata-
rian. Era berean, ‘Modos de matary morir. Victimas del franquismo en
Gipuzkoa’liburua aurkeztu du historialariak, erregimen frankistak
1970ean hil zituen hiru lagunen istorioak berreskuratzeko.

Estatuindarkeriaren biktimak
omendu ditu Jaurlaritzak

Urriaren 30ean, Eusko Jaurlaritzak gerra zikinaren biktimak omentze-
ko ekitaldia egin zuen Donostian, beste 66 biktima aitortuta. Horien ar-
tean daude, Maria Jose Bravo eta Javier Rueda donostiarrak, ultraes-
kuindarren eraso baten ondorioz hildakoak. Era berean, zerrendan
gehitu zituzten Lisardo Calo, 1979an etxera itzultzen ari zela izandako
istilu batzuetan Guardia Zibilak egindako tiro baten biktima, eta Luis
Mari Ralla, 1972an, 20 urte zituela, atxilotu eta torturatutako biktima.



Donostiako Zentro
Sozialistaireki dute

daizko hiru pisutako eraikina, eta apirilean aur-

keztu zuten. Ordutik, askotariko jarduera kultu-
ral eta politikoak egin dituzte, eta inguruko eragileei
ere zabaldu diete gunea.

Espazioaren jabetza duen Sukia eraikuntza enpre-
sak, baina, auzijudiziala abiatu zuen udazkenean Kon-
tseilu Sozialistaren espazioa husteko. Nolanahi ere,
epaiketa aurreko bista bertan behera utzi, eta datozen
urteetan Mugimendu Sozialistak gunean jarraitzea
adostu zuten bi aldeek abenduan.

2 022ko abenduaren hasieran okupatu zuten Mun-

URTEKARIA 2023
POLITIKA

Donostiako hamasei
preso daude kartzelan

baina oraindik atzerapausoak ematen dira zigo-
rrei dagokienez. Mikel San Argimiro Isasa baldin-
tzapeko askatasunean geratu zen urrian, 22 urte eta erdiko
espetxe zigorra bete ostean. Xabier Atristain, aldiz, Martu-
teneko espetxera bidali zuten bueltan martxoan, Fiskal-
tzak hirugarren gradua inpugnatu ostean.
Sareren arabera, Donostiako hamasei presoetatik hama-
lau daude bigarren graduan eta bi hirugarren graduan (ho-
rietako bat etxean preso).

G ero eta preso gutxiago gelditzen dira espetxeetan,

Gabriel Aresti, 165, 20015 Donostia
943-89 9516 - 012958aa@hezkuntza.net

-

Urte berri on!

KULTURA

Gutxienez biurtez itxita egongo da
Koldo Mitxelena

Koldo Mitxelena Kulturunea ekainaren 16an itxi zuten, aspalditik
egin asmo ziren eraikinaren berritze lanak egiteko. Lan horiek 21 hila-
betez luzatuko direla aurreikusten dute, eta Koldo Mitxelena Kultu-
runea 2025ean zabalduko dute berriz, printzipioz. Lanek 8.400.000
euroko aurrekontua dute. Obrak egiten diren bitartean, liburuak mai-
legatzeko zerbitzua Komikigunera eraman dute, Errege Katolikoen
kalera.

Lagun liburu denda
itxi dute

Sortu eta 55 urtera, Erdialdean zegoen Lagun liburu dendak bere ate-
akitxi zituen, behin betiko. 1968. urtean sortu zen, Parte Zaharreko
Plaza Berrian, eta ezaguna zen, besteak beste, frankismoan zentsura
jasan zuelako, eta 1990eko hamarkadaren amaieran, kale borrokako
hainbat ekintza egin zizkiotelako egoitzari. Hiriaren egoera tamalga-
rriaren beste itxiera adierazgarriak: Altxerri jazz taberna mitikoa, To-
bacco Days liburu denda eta DOKA antzokia, obra handi bat egiteko.

Zinemaldia: Jaione Camborda
donostiarrarentzat Urrezko Maskorra

Jaione Camborda zuzendari donostiarraren O corno filmak irabazi du
71. Zinemaldiaren Urrezko Maskorra. Hiriko zinemagintza forma
onean da: Mikel Gurreak zuzendari berri onenaren Gaudi saria iraba-
zizuen urtarrilean, Suro filmarengatik. Bestalde, IRUTXULOKO HITZAK
laguntzen duen Negu Hurbilak filmak Locarnoko zinemaldiko epai-
mahaiaren aipamen berezia jaso zuen. Filmak estreinatu dituzte, bes-
teak beste, Irati Gorostidi eta Ainhoa Gutierrez del Pozo zuzendariek.

Piter Ansorenak erretiroa
hartu du

Jose Ignazio Piter Ansorena Miner txistulari donostiarrak erretiroa
hartu zuen, eta urriaren lean bere azken Kontzertua eman zuen Do-
nostiako Udaleko Txistulari Bandarekin. Bandako zuzendaria izan da
azken hamarkadotan, eta euskal musika tradizionalaren ikerketan
ere ibilbide luzea egin du. Horrez gain, Txirri, Mirri eta Txiribiton pai-
lazo hirukotean ibilbide oparoa egin zuen, Mirri pailazoaren rolean.

Sistiaga eta Gurmendi hil dira

Jose Antonio Sistiaga artista donostiarra hil zen ekainean, Ziburun, 91
urterekin. Ibilbide luzeko artista izan zen, eta Gaur taldearen sortzailee-
tako bat; hain zuzen ere, bizirik jarraitzen zuen taldekide bakarra zen.
Bestalde, Arantxa Gurmendik ere hutsune garrantzitsua utzi du euskal
kulturan, abenduan zendu baitzen, 79 urterekin. Goenkale telesailean
Hortentxi pertsonaia gorpuzteagatik zen bereziki ezaguna, eta hiriko
euskalgintzaren eta feminismoaren uztarketan erreferente izan zen.

Goizaldi dantza taldeak 75 urte

1948an egin zituen lehen urratsak Goizaldi dantza taldeak. 75. urteurre-
na ospatzeko, askotariko omenaldi eta ekitaldiak egin dituzte aurten.
Kandelaria egunean, ezpata dantza prozesioa egin zuten 50. urteurre-
nean —duela 25 urte, alegia—, eta, aurten, errepikatu egin dute. Easo
kaletik Groseko Euskadi plazara egin zuten prozesioa. Goizaldiren 25.
urteurrenean eta 50. urteurrenean jarritako bi plakei gehitu zioten bat
berria: «75. urte hauetan sokan eskua eman duzuenoi eskainia».

Euskal kultura oso
bizirik dago hirian

Urtero bezala, uzta oparoa utzi dute hiriko musikari euskaldunek.
Ondorengoek disko berria argitaratu dute aurten: Aria, Muare, Sara
Zozaya, Sara Azurza, Mugan, Herenegun, Nakar, Indabe, Argazki bat
Behelainoan, Mikel Azpiroz eta Joserra Senperena. Ondorengo idaz-
leek ere aurkeztu dituzte liburuak: Lide Hernando, Harkaitz Cano,
Izaro Arroita, Fito Rodriguez, Raul Perez... Penaz, ordea, agur esan
dute Skakeitanekoek eta agurra iragarri dute ere Liher taldekoek.

- -hitzegiten

Historia egin du berriz ere
Donostia Arraun Lagunak-ek

Denboraldi historikoa egin du aurten Donostia Arraun Lagunak tal-
deak, Euskotren liga eta Kontxako Bandera irabazi baititu. Gainera,
Lugafieneko traineruak errekorra ezarri zuen Kontxan, bai jardunaldi
batekoa eta bai bi jardunaldietako denboren baturarena: 10:23.32 mi-
nutuko denbora egin zuen lehenengo igandean eta 21:01.14Kkoa guzti-
ra. Bestalde, Donostiarrako neskak hirugarren izan ziren ligan eta bi-
garren Kontxan, eta mutilak laugarren ligan zein Kontxan.

Bera Berak tituluak batzen
jarraitzen du

Azken urteotan liga hainbat aldiz irabazi ostean, 2022-2023ko denbo-
raldian ihes egin zion Bera Berari. Hala ere, ez zen denboraldi makala
izan Bidebietako taldearentzat, Espainiako superkopa eta kopa nagusi-
tasunez irabazi baitzuten, eta ligako fase erregularreko onenak izan bai-
tziren. Horrez gain, aurten estreinakoz jokatu den Iberiar Superkopa eta
Euskal Kopa ere irabazi ditu Bera Berak. Bestalde, Europan lehiatu dira
aurten ere donostiarrak, baina ezin izan zuten multzoen fasetik pasatu.

Realeko mutilak Txapeldunen Ligara
itzuli dira, hamarkada baten ostean

Hamar urteren ondoren, Txapeldunen Ligarako sailkapena lortu zuten
Realeko mutilek 2022-2023ko denboraldian. Gainera, final-zortzirene-
tarako sailkatu berri dira, eta Paris Saint-Germain talde entzutetsuaren
aurka neurtuko dituzte indarrak. Bestalde, nabarmentzekoa da Reale-
ko neskek parte hartu zutela denboraldia hastear zenean Espainiako li-
gako futbolariek egindako greban. Azkenean, ados jarri ziren patronala
eta sindikatuak, eta gutxieneko soldatak igotzen joango dira.

JOBILAN

Bina domina Llopisentzat eta
Zudairerentzat Munduko Txapelketan

Igeriketa Egokituko Munduko Txapelketa jokatu zen
abuztuan Manchesterren (Ingalaterra), eta bina domina
eskuratu zituzten Ifiigo Llopis eta Nahia Zudaire donostia-
rrek: Llopisek urrea lortu zuen bizkar estiloko 100 metroko
proban zein estiloetako 4x100 metroko proban eta Zudai-
rek zilarra estilo libreko 400 metroko proban eta brontzea
bular estiloko 100 metrokoan. Gainera, Llopisek eta bere
taldekideek Europako errekorra hautsi zuten 4x100 me-
trokoan: 4:31.92ko denbora eginda.

Lucas Egibar eta Alvaro
Romero snowboarderrak,
maila 0so onean

Aurten ere indartsu ibili dira snowboarder donostiarrak.
Hain zuzen ere, Lucas Egibar munduko txapeldunorde gel-
ditu zen martxoan, Mont-Saint-Anne estazioan (Quebec)
jokatutako Urrezko Globoko finalean bigarren gelditu oste-
an. Bestalde, Alvaro Romerok gazte mailako Munduko Txa-
pelketa irabazi zuen martxoan Passo San Pellegrinon (Ita-
lia).

URTEKARIA 2023
KIROLA

Frantziako Tourra
Donostiaraitzuli da

31 urteren ondoren, Frantziako Tourra Donostiara itzuli zen uztaile-
an, ikusmin handia sortuz. Hain zuzen ere, Zurriola hiribidean buka-
tu zen bigarren etapa, eta Victor Lafayk (Cofidis) irabazi zuen etapa,
Zurriolan bertan eraso ikusgarria eginda. Hala ere, nabarmendu be-
har da Tourra Donostiaren eta Euskal Herriaren sustapen turistikora-
ko erabili zutela salatu zuela Bizilagunekin plataformak.

Donostiak curlingeko potentzia
izaten jarraitzen du munduan

Ez dajarraitzaile gehien dituen kirola, baina curlingeko ki-
rolari garrantzitsuak ditu Donostiak, eta Txuri Berri talde-
koek urtero lortzen dituzte garaipen garrantzitsuak. Urrian,
talde horretako Mikel Unanue, Oihane Otaegi eta Leire Ota-
egi donostiarrek Aberdeeneko (Eskozia) Munduko Curling
Txapelketa Mistoan parte hartu zuten, Sergio Vez bizkaita-
rrarekin batera, Espainiako selekzioarekin. Munduko txa-
peldunorde gelditu ziren, finalean Suediaren aurka 8-2 gal-
duta.

Azparren anaiak,
maila profesionalean
lehiatzen

Xabier Mikel eta Enekoitz Azparren anaiak txirrindularitza
profesionalean lehiatu dira aurten, Euskaltel Euskadi tal-
dean; Enekoitzentzat lehenengo urtea izan da. Irailean,
Q36.5 Pro Cycling Team talde suitzarrera joan zen Xabier
Mikel, World Tour mailan sartzeko helburuarekin. Bestal-
de, nabarmentzekoa da martxoan Goenaga Yogurrak ema-
kumezkoen txirrindularitza taldea sortu zutela Donostian.

DONOSTIAKO AKTUALITATEAREN

BERRIIZANGO DUZU.

IRUTXULOKO HITZA
OSTIRALERO JASOKO DUZU.

HITZARTS
i Z a.[ e k O ZOZKETAK IZANGO DITUZU.

DONOSTIAKO AUZO ETA
HERRIEI AHOTSA EMANGO
DIEZU.

KALITATEZKO INFORMAZIOA
JASOKO DUZU.

HIZKUNTZAREN BIZIBERRITZEA
SUSTATUKO DUZU.

ERRENTA AITORPENEAN KENKARIA
IZANGO DUZU.

]0 HIRIKO EKITALDI ETA JAIEN BOZGORAILU
IZANGO ZARA.

O 11 DONOSTIARROK BEHAR DUGULAKO.

"‘ Irutxulo.hitza.eus/hitzakide/izan




